
     R  E  P U  B  L  I  K  A    E   S  H  Q  I  P  Ë  R  I  S  Ë
  KËSHILLI BASHKIAK

V E N D I M 
Nr.​​​​ 10, datë 25.1.2023
“PËR 

MIRATIMIN DHE PËRDORIMIN E SIMBOLIT “TIRANA EUROPEAN CITY OF SPORT, 2023” NË KUADËR TË  FITIMIT TE TITULLIT “TIRANA QYTETI EUROPIAN I SPORTIT, 2023” 

Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronja “b” dhe nënpika 1.7, shkonja c, nenit 54, shkronja “k” dhe “l”, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 79/2017 “Për sportin”, të ndryshuar, shkresës nr. 2321 prot., datë 06.12.2022, të organizatës Aces Europe, memos nr. 2648 prot., datë 18.01.2023, të Drejtorisë së Përgjithshme të Burimeve Njerëzore, me propozimin e kryetarit të Bashkisë, Këshilli Bashkiak, 
V E N D O S I:

1. Miratimin e simbolit “Tirana European City of Sport, 2023”, në formën e shkronjës T (kapitale), në ngjyrë të zezë mbi të bardhë, në të cilën është portretizuar simbolika e çmimit të fituar, 4 rrathë me ngjyrat Olimpike, të cilët përfaqësojnë aspektin sportiv të logos dhe të gjitha shoqatat dhe federatat sportive dhe katër simbole që përfaqësojnë, kullën e sahatit, shqiponjën me dy krerë, logon e Bashkisë Tiranë të ridizenjuar, Mozaikun e Tiranës, sipas modelit nr. 1, që i bashkëlidhet këtij vendimi.

2. Simboli “Tirana European City of Sport, 2023”, përdoret në të gjithë dokumentet administrative të prodhuara nga Bashkia Tiranë, institucionet e saj të varësisë, njësitë  administrative/lagjet, ndërmarrjet dhe shoqëritë tregtare ku bashkia zotëron mbi 50 % të kapitalit, kuotave apo aksioneve.
3. Simboli përdoret edhe në posterat, ftesat, si dhe në të gjitha eventet e Bashkisë Tiranë që do të zhvillohen në kuadër të “Tirana European City of Sport, 2023”.
4. Simboli “Tirana European City of Sport, 2023”, sipas këtij vendimi përdoret gjatë gjithë vitit 2023.
5. Ngarkohen Drejtoria e Përgjithshme e Burimeve Njerëzore dhe Drejtoria e Përgjithshme e Promovimit të Qytetit për zbatimin e këtij vendimi.

Ky vendim hyn në fuqi sipas parashikimeve të pikës 6 të nenit 55 të ligjit nr. 139/2015 “Për vetëqeverisjen vendore”, të ndryshuar.

